
Nasa pre-trial stage ang kaso sa ICC na may pamagat na “The
Prosecutor v. Rodrigo Roa Duterte”. Sa yugtong ito ay
maaaring maglinaw ng mga isyu, magtukoy ng ebidensya, at
paghandaan ang kondukta ng paglilitis. 

Matapos ng pagkakaaresto kay Duterte at ng kanyang initial
appearance sa korte, ang sunod na kailangang gawin ay
itakda ang tiyak na saklaw ng krimen, o kumpirmahin kung
ano ang mga ispesipiko ng kaso. Ang sunod na schedule
dapat sa proseso ay ang confirmation of charges. Itinakda
ang pagdinig para rito noong Setyembre 23, 2025 ngunit
hindi ito natuloy.

Nobyembre 10, 2025

1.Nasaang yugto na ng proseso ang kaso laban
kay Duterte sa International Criminal Court
(ICC)?

Mga kagyat na tanong
at sagot tungkol sa
kaso ni Duterte sa ICC

2. Ano ang mga balakid sa pagkakaroon ng
confirmation of charges hearing ni Duterte?

Naunsyami ang pagdinig noong Setyembre 23, 2025
dahil humiling ang kampo ni Duterte na itigil ang
proseso dahil raw unfit to stand trial si Duterte. Iginigiit
nila na hindi na kayang maunawaan ni Duterte ang kaso
at hindi na niya kayang ipagtanggol ang sarili sa korte.
Ipinagpaliban muna ang hearing sa limitadong panahon
lamang. Pinagpasyahan ng Pre-Trial Chamber I na
magbigay-daan sa masusing pag-alam kung tunay nga
ba ang ipinahayag ng kampo ni Duterte. 

Bahagi rin ng pagkaantala ang dalawa pang ibang hiling
ni Duterte. Pinapabasura ng kampo ni Duterte ang
buong kaso dahil anila ay walang kapangyarihan ang
korte na dinggin ang kaso. Nakiusap din sila na palayain
pansamantala si Duterte dahil anila sa di kaaya-ayang
kalagayang medikal. Parehong tinanggihan ito ng Pre-
Trial Chamber I. Inapela na ito kapwa isyu at didinggin
ng Appeals Chamber. 

3. Ano ang naging pasya ng ICC kaugnay ng
hiling for interim release?

Ibinasura ng Pre-Trial Chamber I ang hiling na
pansamantalang makalaya si Duterte. Noong inisyu ang
warrant of arrest, may basehan para makatwirang maniwala
(reasonable grounds to believe) na si Duterte ay may dapat
managot sa mga krimen laban sa sangkatauhan na naganap sa
Pilipinas.  Kailangan ang patuloy niyang pagkakakulong para: 



1) siguraduhing sisipot siya sa mga pagdinig, dahil
matindi ang pagtutol niya sa pagkalehitimo ng proseso; 2)
pigilan siyang hadlangan o gambalain ang proseso, lalo
na’t may rekord siya ng pangingialam sa mga saksi ng
Senate investigation sa Davao Death Squad noon; at 3)
iwasan ang pagpapatuloy o paggawa ng dagdag na
krimen. Inapela na ito ng defense sa Appeals Chamber. 

4. Ano ang pasya kaugnay ng pagkwestyon sa
jurisdiction ng ICC? 

Tinanggihan ng Pre-Trial Chamber I ang paghamon sa
kapangyarihan ng ICC (challenge to jurisdiction), at
pinagtibay ang kapangyarihan ng korte sa mga krimeng
nangyari sa Pilipinas noong panahong nakapirma pa ito
sa Rome Statute. Bagaman epektibong natanggal ang
Pilipinas sa saklaw ng Rome Statute noong Marso 2019,
nasimulan na ang proseso sa pamamagitan ng
pagbubukas ng preliminary examination ng Office of the
Prosecutor noong Pebrero 2018. Malinaw na mayroong
mandato ang ICC sa panahong saklaw ng Rome Statute
ang Pilipinas.

Ito ang kakayahan ng isang suspek o akusado na
intindihin at harapin ang mga paratang laban sa kanya.
Kabilang din ito ang kayayahang sundan ang proseso at
mga nagaganap, at labanan ang mga paratang laban sa
kanya. Mahigpit na pinanghahawakan sa ICC ang mga
prinsipyo ng patas na paglilitis, angkop na proseso, at
makabuluhang hustisya. Importante na bigyan ng
pagkakataon ang suspek o akusado na lumahok sa
paglilitis nang walang sagabal o anumang pangamba. 

5. Ano ang ibig sabihin ng fit to stand trial?

6. Paano malalaman ng korte kung fit to stand
trial si Duterte? 

Malalaman ng korte ang sitwasyon ni Duterte sa tulong
ng mga mga eksperto at magpapasya ang mga huwes
matapos marinig ang lahat ng panig. 

May tatlong eksperto – sa forensic psychiatry, sa
neuropsychology, at sa geriatric at behavioural
neurology – na hinirang at inutusang magsumite ng
report noong Oktubre 31, 2025. Ayon sa patakaran,
hindi sila dapat konektado o kakausap sa sinumang
kasali sa kaso maliban kay Duterte mismo. Sa loob ng
limang linggo, dapat aralin nila ang mga resulta ng  

5. Ano ang ibig sabihin ng fit to stand trial?

medical examination ni Duterte na nagawa na, o
gagawin pa kung kinakailangan. 

Binigyan ng pagkakataon ang Office of the Prosecutor,
ang defense o kampo ni Duterte, at ang kinatawan ng
mga biktima na magpadala ng kanilang obserbasyon
hinggil dito hanggang Nobyembre 5, 2025. 

7. Sino ang mga ekspertong titingin kay Duterte?

Hindi isinapubliko ng korte ang mga pangalan ng tatlong
independent experts, marahil dahil sa security at
privacy issues. Ngunit binaybay na ang isa kanila ay
eksperto sa forensic psychiatry; ito ay isang doktor na
maalam sa sikolohoya ng mga taong nasasangkot sa
mga kaso o lumalabag ng batas. Ang isa ay eksperto sa 

5. Ano ang ibig sabihin ng fit to stand trial?

neuropsychology, o isang siyentistang inaaral kung
paano gumagana ang utak at epekto nito sa ugali at
pag-iisip. At ang isa ay eksperto sa geriatric at
behavioural neurology, o isang medical professional na
nakatuon sa mga sakit patungkol sa utak lalo na sa mga
matatanda. 

8. Sino ang magpapasya kung fit to stand trial si
Duterte?

Ang tatlong huwes ng Pre-Trial Chamber I ang may
kapangyarihang magpasya kung fit to stand trial nga ba
si Duterte. Pagbabasehan nila ang report ng mga
eksperto at obserbasyon ng iba’t ibang panig. 

9. Kailan natin malalaman ang pagpapasya ng
korte sa isyung ng fitness to stand trial?

Walang takdang panahon na ibinigay ang Pre-Trial
Chamber I, ngunit malinaw na ipinagpaliban ang
proseso sa limitadong panahon lamang.

11. Ano ang mangyayari kung fit to stand trial si
Duterte?

Kagyat na itutuloy ang proseso at dapat itakda na ang
naunsyaming confirmation of charges hearing. Dito ay
ihahapag ng prosecutor ang kanilang panukalang sakdal
laban kay Duterte, at mabibigyan ng pagkakataon ang
kampo ng defense at mga biktima na makitalakay. Sa
ngayon, ang ipinaparatang ng prosecutor kay Duterte ay
crimes against humanity sa akto ng pagpatay at
tangkang pagpatay na may kaugnayan sa “war on
drugs”.  Maaaring magpasya ang mga huwes kung

 10. Ano ang mangyayari kung hindi fit to stand
trial si Duterte?

Ititigil ang proseso, at posibleng ibinbin ang pagdinig
hanggang makitang fit to stand trial si Duterte. Ayon sa
patakaran ng ICC, dapat suriin ang kondisyon ng isang
suspek o akusado kada 120 araw o apat na buwan.
Hindi naman maaaring ibasura ang kaso kahit pa
mapagpasyahang siya ay permanenteng unfit to stand
trial. Kailangang gumawa ng hakbang ang ICC na
umalwan ang kalagayan ng detentido, habang pino-
protektahan ang mas malawak na publiko sa isang
inaakusahan ng pinakamatitinding krimen sa mundo. 

 kukumpirmahin, tatanggihan, o ipapaayos nila ang
sakdal hanggang dalawang buwan matapos ng hearing.
Matapos noon ay saka pa lamang tutuntong ang kaso sa
yugto ng pormal na paglilitis. 

12.Mayroon bang epekto ang magiging desisyon
sa apela ng ibang mga isyu sa kaso ni Duterte?

Malaki ang posibleng maging epekto ng dalawang isyu
na nakaharap ngayon sa Appeals Chamber. Sa isyu ng
jurisdiction, kung babaligtarin ang desisyon at
mapagpapasyahang walang kapangyarihan ang ICC na
dinggin ang kaso, ipapatigil lahat ng proseso laban kay
Duterte pati ang pangkalahatang imbestigasyon na
nagsisikap magtukoy ng iba pang responsable sa crimes
against humanity sa Pilipinas. 

Sa isyu ng interim release, kung papayagang makalabas
ng ICC detention facility si Duterte, kailangang ayusin
muna ang sistema sa kanyang bagong tirahan o
paglalagian. Maaari lamang itong makaantala sa
schedule, ngunit tuloy-tuloy ang proseso patungkol sa
kaso. 

13. Ano pa ang ibang inaabangan sa kaso ni
Duterte?

Nag-apply noong Agosto 2025 ang mga biktima para
lumahok at kilalanin sa kaso. Hinihintay natin ang
listahan mula sa korte ng mga biktimang pormal na
kokonsultahin sa proseso. Nagmungkahi rin ang mga
biktima ng kanilang kinatawan. Inaabangan din ang
appointment ng legal representatives of victims. 

Inaasahan din na maglalabas ang ICC ng warrant of
arrest sa co-perpetrators ni Duterte, o iba pang mga
sangkot sa pagsasagawa ng crimes against humanity.
Kabilang na rito si Senator Ronald “Bato” Dela Rosa na
siyang nagpatupad ng madugong “war on drugs” sa
pambansang antas bilang noo’y hepe ng Philippine
National Police. 



Kailangang tuloy-tuloy na isadokumento ang mga kaso
ng extra-judicial killings sa panahon ni Duterte. Para
maisagawa ito, kailangang humarap at magsama-sama
ang mga biktima, na kailangan naman ng malawak na
suporta. Maglunsad ng mga pagtitipon, malikhaing mga
aktibidad at iba pa para itambol ang panawagan sa
hustisya.

Kailangan ding tuloy-tuloy na ilantad ang
kasinungalingan at iba pang maruruming taktika ng
kampo ni Duterte, kabilang ang harassment sa mga
kaanak, mga abogado at iba pang tagasuporta nila.

14. Ano ang mga dapat gawin ng mga kaanak ng
biktima at mga tagasuporta?


